
1. XXVIII Premios de Teatro María Casares 

1.1 Presentación 

A convocatoria dos Premios, que neste curso alcanzaron a súa vixésima oitava 

edición, realízase anualmente facendo coincidir o seu fallo e entrega en datas 

próximas á celebración do Día Mundial do Teatro, o 27 de marzo.  

Tras as modificacións realizadas na edición anterior –na que se introduciron a 

categoría de dirección de movemento xunto á de monicreques, obxectos e figuras 

animadas, ao tempo que se mudaron os apartados de escenografía e música orixinal 

por espazo escénico e espazo sonoro-, nesta 28ª entrega dos galardóns consolidouse 

o novo modelo. Proba desa amentada consolidación atopámola na marca histórica 

rexistrada na participación destes María Casares: presentáronse 47 espectáculos, a 

máxima concorrencia da historia.  

Estas mudanzas, introducidas en 2023, realizáronse tras un proceso de escoita 

e recollida de suxestións entre o corpo asociativo da AAAG e diferentes persoas con 

relación co sistema teatral. A Xunta Directiva decidiu presentar os cambios nas bases 

ante a asemblea para a súa aprobación, nas que tamén se incluíron outras 

modificacións como o troco da expresión teatro de actor pola de “teatro de 

actriz/actor” e a matización do requisito excluínte do uso da lingua galega para 

abranguer tamén os espectáculos nos que non haxa texto falado, pero si se empregue 

a lingua propia en todas as iniciativas promocionais, nos ensaios e no material de 

traballo 

Mantendo estes novas bases por segundo ano consecutivo, os XXVIII Premios de 

Teatro María Casares foron convocados o 11 de decembro de 2023. A organización 

correu a cargo, como cada ano dende a creación dos galardóns, da propia AAAG baixo 

o patrocinio de diferentes institucións e entidades como a Xunta de Galicia a través 

da Axencia Galega das Industrias Culturais (AGADIC), o Concello de A Coruña (a 

través do IMCE, Instituto Municipal Coruña Espectáculos), a Deputación da Coruña, 

AISGE (Artistas Intérpretes Sociedad de Gestión) ou GADIS.  

1.2 A convocatoria 

Puideron optar aos XXVIII Premios de Teatro María Casares todas as producións 

profesionais galegas que foron estreadas en Galicia entre o 1 de xaneiro e o 31 de 

decembro do ano 2023 ou no derradeiro trimestre do 2022, sempre que formalizasen 

a súa inscrición a través dos mecanismos habilitados ao efecto, e non se tiveran 

presentado anteriormente, así como todos os profesionais que participaron nas 

citadas montaxes durante ese período de tempo.  

 

Os premios concedéronse nos  seguintes apartados:

Maquillaxe 

Vestiario 

Iluminación 

Espazo sonoro 

Adaptación / Tradución 

Texto orixinal 

Espazo Escénico 

Actor secundario 

Actriz secundaria 

Actor protagonista 

Actriz protagonista 

Dirección de movemento 

Dirección  

Espectáculo de monicreques, obxectos 

e figuras animadas 

Espectáculo infantil 

Espectáculo 

Espectáculo Compañía 

A fábula de Vila Chá Mircromina 

Á luz do día. Nalgún lugar do mundo, a algunha muller Serea Teatro 

A Nai Amorodio Teatro 

A teteira de Kabul Xarope Tulú 

Ándale, Bon Appêtit! Teatro Ghazafelhos 

As Damas de Ferrol Teatro do Noroeste 

Asfixia Vórtice Escénico 

Backstage NegroLópez 

Backup. A Resurrección de Nuno De Ste Xeite Producións 

Bailar no ceo Xerpo 

Blues de Medianoite-versión estendida Laboratorio Escénico 

Brokeback Sabucedo (Paixón ás bestas) Saldo Teatro 

Cabicivai Os contos do Pablísimo 

Cantamos con Rosalía? Luís Vallecillo 

Códice K Ainé 

Coliño A Xanela do Maxín 

Corentena Ainé 

Crisálida Caramuxo Teatro 

Deadpan Karaoke Ibuprofeno Teatro 

Entrega en man Contraproducións 

Frida A Cova das Letras 

Hamelin Redrum Teatro 

Historias dunha nena namorada do mar O sol de Outono Teatro 

Insubmisa Antagonista Teatro 

Iphixenia na porta do súper Compañía Humana 

Kyoki Elefante Elegante 

Made in Galiza Sarabela Teatro 

Menu-do día Colectivo CBV 

Mosca Ártika Cía.  

Mozas nas redes aAntena 

Nanai da China Pérez&Fernández 

O Auto do Castromil Producións Teatráis Excéntricas 

O pequeno poni Redrum Teatro 

O rapto da Befana Olivas Negras 

O refuxiado Stracciatella Teatro 

Picassos Animados Títeres Cachirulo 

Que din as rumorosas Maquinaria Teatro 

Revolta Cía Juanito&Filomena 

Selkie. A lenda do Mar do Norte Luis Vallecillo 

Shakespeare en Roma Centro Dramático Galego 

Sibaris Condetrespés 

Sofá Martaalonsotejada 

Treboada Nauta 

Un hotel de primeira sobre o río Centro Dramático Galego 

Unha inimiga do pobo Talía Teatro 

Vox populi Malasombra 

Un total de 47 espectáculos con arredor 350 profesionais presentáronse nas 

diferentes categorías. As votacións leváronse a cabo entre as case 500 persoas do 

sector que forman o corpo electoral dos premios: socios/as da AAAG, premiados/as 

e/ou finalistas de anteriores edicións, así como os programadores da Rede Galega de 

Teatros e Auditorios, críticos teatrais e outros persoeiros do eido escénico.  

A elección dos premiados realízase seguindo un sistema de dupla rolda. Nunha 

primeira, o corpo electoral escolle os seus tres favoritos en cada categoría. Establécese 

así unha lista cos tres finalistas para obter o premio (ou máis, de haber empates). 

Entre os finalistas, o votante ten que facer unha escolla única nunha segunda rolda 

para a elección dos diferentes gañadores/as, que se coñecen durante a celebración da 

propia gala despois dun reconto celebrado ante notario. 

https://aaag.gal/novas/478/inscritos-pmc24   

https://aaag.gal/novas/478/inscritos-pmc24

1.3 O cartel dos Premios 

Paula Mayor asinou o cartel dos XXVIII Premios de Teatro María Casares. A Xunta 

Directiva da Asociación de Actores e Actrices de Galicia (AAAG), entidade organizadora 

dos galardóns, confiou na ilustradora e debuxante de cómic coruñesa para crear a 

imaxe dos María Casares, dándolle así continuidade á iniciativa principiada en 2017 de 

encargar o deseño dos carteis a diferentes artistas co obxectivo de estreitar relacións 

entre o sector escénico e o ámbito da ilustración, da banda deseñada e mais do deseño 

gráfico. En convocatorias anteriores deseñaron o cartel dos galardóns Manuel Silva, 

Andrea López, David Rubín, Xulia Vicente, Leo Sousa ou Aldara Prado. 

Paula Mayor (A Coruña, 1975), ao longo da súa carreira profesional, exerceu como 

ilustradora, maquetadora ou deseñadora para os ámbitos da edición, do téxtil, da 

publicade e mais das redes sociais. Dentro do eido da ilustración, amosou a súa 

versatilidade en proxectos de literatura infantil, na realización de portadas para libros 

e discos, a creación de carteis para organismos públicos e participou en diferentes 

exposicións como a colectiva Picasso na casa, que puido verse na Casa Picasso na 

Coruña.  

A súa actividade artística no mundo da banda deseñada foi merecente de 

galardóns como o Premio Castelao 2023, convocado pola Deputación da Coruña, pola 

súa obra Rosalía oculta. Ademais, gañou certames como o Concurso de Ilustración da 

Editorial Hércules e levou o primeiro premio no VII Concurso de Cómic Refuxios e 

Liberdade e no XII Concurso de Cómic Dos Hermanas, entre outros. Asinou carteis 

para diferentes eventos culturais. Nesta liña, cómpre destacar o cartel do Calendario 

do Libro e da Lectura das Bibliotecas de Galicia deste ano e do Día da Ilustración da 

Xunta 2022.   

Para as adaptacións da ilustración de Paula Mayor aos diferentes formatos, 

contaremos co noso colaborador habitual, Manuel Silva, artista multidisciplinar que 

tamén realizou o deseño da imaxe dos premios en varias ocasións, responsable tamén 

da gráfica e vídeos da gala de entrega. 

https://aaag.gal/novas/482/cartel-pmc2024   

https://aaag.gal/novas/482/cartel-pmc2024

1.4 O Premio de Honra 

A AAAG concede cada ano o Premio de Honra Marisa Soto a persoas ou entidades 

caracterizadas pola súa traxectoria persoal ou polo seu labor a favor da promoción do 

teatro. Outórgase por decisión da Xunta Directiva da Asociación. Escolleuse o nome de 

Marisa Soto para bautizar tal distinción pola súa carreira interpretativa, polo seu amplo 

papel na construción do tecido teatral no país e polos afectos que esperta no mundo 

escénico.  

Este ano a Xunta Directiva da AAAG decidiu entregarlle o galardón á actriz María 

Barcala, cuxo traballo se enmarca na xeración que impulsou o proceso de 

profesionalización do teatro en Galicia. Ao longo de catro décadas de carreira, Barcala 

converteuse en referente para o sector, tanto dende o punto de vista da interpretación 

coma de impulso de proxectos de longo percorrido. É o caso da compañía Teatro do 

Atlántico, fundada por Barcala e Xúlio Lago a mediados dos anos oitenta. A actriz 

homenaxeada abriu camiños dende múltiples facetas para que foran transitados polas 

seguintes xeracións teatrais.  

María Barcala (Vila de Cruces, 1957) é unha das actrices de maior percorrido da nosa 

escena. En 1979, só un ano despois de que se estreara o primeiro espectáculo 

profesional do teatro galego, converteuse nunha das fundadoras da compañía Teatro 

da Mari-Gaila. Con esta formación, desaparecida en 1984, Barcala traballou en 

montaxes como O Agnus Dei dunha nai (1980), escrita por Dorotea Bárcena e dirixida 

por Xúlio Lago; Acto Cultural (1982) ou A noite das Tríbades (1983), ambas as dúas 

dirixidas tamén por Lago.  

María Barcala formou parte do elenco da produción inaugural do Centro Dramático 

Galego (CDG): o Woyzeck, de Büchner, estreada o 23 de agosto de 1984 no Teatro 

Rosalía Castro da Coruña. Coa institución de teatro público, Barcala traballou nos 

elencos doutras oito montaxes: A noite vai coma un río (1986), Como en Irlanda 

(1996), Lisístrata, ou de cando as mulleres reviraron (1997); O peregrino errante que 

cansou o demo (1997), O Bufón de El Rei (1997), Memoria de Antígona (1998), Rosalía 

(2001) e Seis personaxes á procura de autor (2005). 

No CDG tamén exerceu outras facetas escénicas, vencelladas á area de dirección. 

Neste senso, cómpre sinalar a axudantía de dirección en obras como A fiestra valdeira 

ou, máis recentemente, a codirección da versión de Xulio César dentro da produción 

global de Shakespeare en Roma (2023). Xusto un ano despois da creación do CDG, 

Barcala deulle inicio a outro proxecto histórico do noso teatro que continúa na 

actualidade: Teatro do Atlántico. Con esta compañía, cofundada e codirixida co xa 

amentado Lago, desenvolveu ao longo dos anos,  ademais do seu labor como actriz, 

traballos noutras parcelas creativas así como de xestión empresarial. 

Ao longo de máis de catro décadas de traxectoria, Barcala, que conta no seu haber co 

Premio de Interpretación Maruxa Villanueva por O principio de Arquímedes (2015) ou 

o Premio Compostela á mellor interpretación feminina por Clitemnestra ou o crime 

(1991), contribuíu a incorporar ao teatro en lingua galega unha galería de grandes 

personaxes femininas, protagonistas brillantes desde a perspectiva escénica e con 

complexas biografías.  

1.5 O Manifesto  

O Manifesto Galego no Día Mundial do Teatro, encargado cada ano pola AAAG a 

unha personalidade da cultura do país, foi escrito e lido na gala pola narradora oral 

Vero Rilo. Rilo sumouse así co seu texto á longa lista de persoas de recoñecido prestixio 

nos ámbitos da escena, do xornalismo cultural e da literatura que cada ano, a petición 

da AAAG, asinan o Manifesto Galego do Día Mundial do Teatro. Esta listaxe inclúe, 

entre outros moitos, os nomes de Evaristo Calvo, María Xosé Queizán, Xurxo Borrazás, 

Montse Dopico, Camilo Franco, Aldao&Lado, Carlos Santiago ou Imma António.  

 

https://aaag.gal/novas/486/manifesto-galego-dia-mundial-teatro-2024-vero-rilo   

https://aaag.gal/novas/486/manifesto-galego-dia-mundial-teatro-2024-vero-rilo


 

 

  Rúa das Salvadas, 2A, Parque Vista Alegre 15705 Santiago de CompostelaITel/fax: 981 59 38 29I info@aaag.es Iwww.aaag.gal 
12 

 

1.6 Candidaturas finalistas 

A relación de finalistas fíxose pública (ver anexo I: finalistas) nun acto celebrado 

na Cafetería Lasso, no Auditorio de Galicia de Santiago de Compostela o 20 de febreiro, 

conducido pola actriz Cris Collazo e ao que asistiron, actuando como entregadores das 

placas conmemorativas e representando a diferentes patrocinadores institucionais, 

Jacobo Sutil Nesta, director da Axencia Galega das Industrias Culturais (Agadic); 

Natividade González, deputada de Cultura da Deputación da Coruña; Gonzalo Castro, 

concelleiro de Fomento e Promoción da Cidade do Concello da Coruña, e Isabel Blanco, 

delegada en Galicia de AISGE (Artistas Intérpretes Sociedad de Gestión) e Fundación 

AISGE. 

Un total de 19 espectáculos acadaron candidaturas finalistas. O espectáculo Unha 

inimiga do pobo, de Talía Teatro, acadou nove finalistas (espectáculo, dirección, actriz 

protagonista, actor secundario, adaptación-tradución, vestiario, maquillaxe, espazo 

escénico e iluminación), mentres que Hamelin, de Redrum Teatro, logrou seis 

(espectáculo, dirección, actor protagonista, actor secundario por partida dupla e 

iluminación). Dúas obras do Centro Dramático Galego rexistraron cinco finalistas: 

Shakespeare en Roma (actor protagonista, actriz protagonista por partida dupla, 

vestiario e adaptación-tradución) e Un hotel de primeira sobre o río (actriz secundaria 

por partida dupla, dirección de movemento, vestiario e espazo escénico). O Auto do 

Castromil, de Producións Teatráis Excéntricas en coprodución co Centro Dramático 

Galego, tamén se situou con cinco (espectáculo, dirección, actor protagonista, vestiario 

e espazo sonoro). 

Entrega en man, de Contraproducións, aspirou a tres galardóns (adaptación-tradución, 

maquillaxe e actriz secundaria) mentres que por dous competiron as pezas Crisálida, 

de Caramuxo Teatro (espazo escénico e espectáculo infantil); Vox populi, de 

Malasombra (iluminación e espazo sonoro) e Deadpan Karaoke (maquillaxe e espazo 

sonoro).  

 

Cun finalista ficaron outros dez espectáculos, tres deles optaron ao mellor texto 

orixinal: Códice K, de Ainé; A nai, de Amorodio Teatro, e Mosca, de Ártika Cía. Outras 

tres aspiran ao galardón de monicreques, obxectos e figuras animadas: A teteira de 

Kabul, de Xarope Tulú; Coliño, de A Xanela do Maxín, e Nanai da China, de 

Pérez&Fernández.  

 

Pola súa banda, Ándale! Bon apêttit!, de Teatro Ghazafelhos, e Backstage, de 

NegroLópez, foron finalistas no apartado de espectáculo infantil, mentres que Frida, 

de A Cova das Letras, e Insubmisa, de Antagonista Teatro optan ao premio á mellor 

dirección de movemento.  

https://aaag.gal/novas/483/finalistas-premios-teatro-maria-casares-2024   

https://aaag.gal/novas/483/finalistas-premios-teatro-maria-casares-2024

1.7 A gala de entrega 

Para a edición de 2024, a Xunta Directiva decidiu confiarlle o espectáculo da gala 

de entrega a Sara Fandiño ( A Coruña, 1989). Fandiño está titulada en Arte Dramática 

pola Real Escuela Superior de Arte Dramática de Madrid, licenciada en Comunicación 

Audiovisual pola Universidade de Vigo e conta coa titulación oficial de técnico nacional 

de Ximnasia Rítmica outorgada pola Federación Española. Dirixe a Escola Galega de 

Teatro Musical, un proxecto escénico nacido na Coruña en 2019 que combina a 

vertente de compañía de teatro musical e a de centro de formación. Así, distribúe 

como compañía profesional espectáculos do xénero como O candil, crea montaxes 

como compañía amadora e  ofrece cursos continuados ao longo do ano para fomentar 

novos talentos.  

Deste xeito, Fandiño uniuse á nómina de profesionais e compañías que nos últimos 

anos se encargaron de dirixir a gala dos María Casares e na que se inclúen nomes tan 

destacados da escena como son Talía Teatro, Chévere, Paula Carballeira e Chiqui 

Pereira, Carlos Álvarez-Ossorio ou Marcos Ptt, quen se encargou na edición de 2023.  

A gala homenaxeou o teatro musical. Fandiño, que asinou xunto a Alexandro 

González as composicións, contou cun elenco conformado por sete intérpretes: Alba 

Tojeiro, Germán Prenta, Iván López Estévez, Iván Márquez, Mario Lagoas, Rocío 

Salgado e Verónica Peiteado. José Expósito Ortiz encargouse do espazo escénico, María 

Vázquez Mosteiro asinou o vestiario e Dani Pais deseñou a iluminación.  

Na cerimonia de entrega tiveron gran protagonismo as lendas do mar, o espírito 

atlántico e dous arquetipos fundamentais no imaxinario marítimo universal con gran 

amor polo canto: os piratas e as sereas. Así, o escenario do Teatro Rosalía converteuse 

nun barco pirata que celebrou as nosas artes escénicas nunha noite na que Vero Rilo 

leu o Manifesto Galego no Día Mundial do Teatro e María Barcala recolleu o Premio de 

Honra Marisa Soto.  

Unha inimiga do pobo, de Talía Teatro, converteuse na gran triunfadora da noite 

ao facerse con sete galardóns: espectáculo, actriz protagonista (Marta Lado), actor 

secundario (Toño Casais), adaptación-tradución (Vanesa Sotelo e Tito Asorey), espazo 

escénico (Dani Trillo), iluminación (Laura Iturralde) e dirección, galardón que Tito 

Asorey compartiu con Quico Cadaval, director de O Auto de Castromil. Estoutra obra, 

de Producións Teatráis Excénctricas en coprodución co Centro Dramático Galego 

(CDG), fíxose con dous galardóns. Ademais do xa citado premio de dirección a Cadaval, 

acadou o de vestiario (Carlos Alonso).  

Deadpan Karaoke, de Ibuprofeno Teatro, impúxose nas dúas categorías ás que 

optaba: maquillaxe (Baia Fernández) e espazo sonoro (Mónica de Nut). Pola súa 

banda, Nanai da China, produción de Pérez&Fernández, acadou o María Casares ao 

mellor espectáculo de monicreques, obxectos e figuras animadas, mentres que o 

premio ao mellor espectáculo infantil acabou nas mans da compañía Caramuxo Teatro 

pola súa obra Crisálida.   

Toni Salgado alzouse co premio ao mellor actor protagonista polo seu traballo en 

Shakespeare en Roma, do Centro Dramático Galego. A compañía de teatro público 

acadou outro galardón na noite dos XXVIII Premios de Teatro María Casares: mellor 

dirección de movemento para María Torres e Gonçalo Guerreiro pola obra Un hotel de 

primeira sobre o río. Finalmente María Roja conquistou o galardón á mellor actriz 

secundaria polo seu papel en Entrega en man, de Contraproducións, mentres que 

Manuel Cortés se impuxo na categoría de texto orixinal pola obra Códice K, de Ainé.  

Os ensaios do espectáculo desenvolvéronse no mes de marzo na Escola de Teatro 

Musical e mais na sede do Centro Coreográfico Galego. A gala tivo lugar o 21 de marzo 

no Teatro Rosalía Castro da Coruña, emprazamento das galas de todas as edicións dos 

premios, cunha asistencia dunhas 500 persoas. 

A gala foi transmitida en directo a través da canle de Youtube dos premios, seguida 

na súa emisión por preto de 1 700 espectadores únicos e acadando máis de 3600 

reproducións despois da súa emisión até o 31 de marzo, quedando dispoñible para o 

seu visionado nesta ligazón: 

https://www.youtube.com/watch?v=zooOZ0bQutk  

Participaron nesta gala dos Premios de Teatro María Casares: 

Dirección: Sara Fandiño 

Libreto orixinal “Piratas de Purpurina”: Sara Fandiño 

Dirección Musical e arranxos: Alexandro González 

Espazo escénico: José Expósito Ortiz 

Iluminación: Dani Pais 

Vestiario: María Vázquez Mosteiro 

Deseño de maquillaxe e perruquería: Erea Pérez 

Revisión lingüística libreto: Emilio Salgado 

En escena: 

Capitán: Mario Lagoas 

Morita: Alba Tojeiro 

Serea: Verónica Peiteado 

Rocío: Rocío Salgado 

Estreito: Iván Márquez 

Teo: Iván L. Estévez 

Louro: Germán Prenta 

Pianista: Alexandro González 

Patinadores: Marta Fraga e Fabián Martínez 

 

Coreografías: Alba Tojeiro e Marta López 

Ilustración cartaz: Paula Mayor 

Deseño gráfico, vídeos e grafismos: Manuel Silva 

Deseño e realización trofeos: Paula Pereira (Cavalinho do demo) 

Asistencia de dirección e rexiduría: Laura Duarte 

https://www.youtube.com/watch?v=zooOZ0bQutk

Asistencia de escenografía: Yanina Torres 

Asistencia de produción: Antonio Manivesa 

Mestura e Masterización: Peter Cuñado 

Medios técnicos: Teatro Rosalia Castro, Producciones Emsac 

Realización audiovisual e streaming: Aleuto medios dixitais 

 

Coordinación xeral: Marta Horjales 

Administración e Xestión: Alberto Blanco 

Prensa: Alberto Ramos 

Fotografía: La Diapo, Corsino 

Asesoría: Xestión Social 

 

Notario: Víctor Peón 

Imprentas: Creade, Lugami 

Protocolo e Xestión convidados: AAAG, Teatro Rosalía Castro 

 

Xunta Directiva da AAAG: 

Presidencia: Arantza Villar 

Vicepresidencia: Eva Fórneas Braña 

Secretaría: Xosé Barato 

Vogais: Gemma do Carmo, Yago Espasandín, Xosé Manuel Esperante, 

María Francelina, Luma Gómez, María Ángeles Iglesias, Josi Lage, Iria 

Lamas, Jose Losada, Toni Salgado. 

 

Agradecementos: Escola Galega de Teatro Musical (EGTM), Centro 

Dramático Galego (CDG), Centro Coreográfico Galego (CCG), Club Patinaxe 

Alquimia, Equipo do Teatro Rosalía Castro 

 

Os XXVIII Premios de Teatro María Casares contaron coa inestimable colaboración 

do Concello da Coruña, da Axencia Galega das Industrias Culturais, da Deputación da 

Coruña, a Fundación Aisge, a Fundación Sgae, e o Padroado de Cultura do Concello de 

Narón. 

2. Formación 

2.1 Elogio de la duración. Taller de investigación escénica. Con 

Pablo Messiez  

Datas: Do 10 ao 14 de xuño 

Duración: 15 horas (5 sesións de 3 horas) 

Lugar: Santiago de Compostela 

Asistentes: 22 activos + 6 oíntes 

A idea destes cinco encontros foi ocuparse de dúas cuestións. Por unha banda, 

adestrar a atención en exercicios de preparación para a escena. Polo outro, 

improvisar poñendo os corpos en relación co espazo, a mirada e a palabra, tendo a 

duración como guía. É dicir, procurando darlle tempo para que a relación cos 

distintos materiais revelen a súa natureza.  

Dese xeito, acabamos por pensar a escena como o devir do cruce de materiais 

cuxa resonancia descoñeciamos ao principio. Cunha entrega do corpo ao presente 

acadouse o que Pablo Messiez considera "o calafrío da duración".  

2.2 Taller de Danza "Corpos posibles". Con Andrea Quintana 

Datas: Do 9 ao 11 de setembro 

Duración: 12 horas 3 sesións de 4 horas 

Lugar: Santiago de Compostela 

Asistentes: 11 

Corpos posibles foi un taller dirixido a intérpretes que propoñen a práctica corporal 

como experiencia activa, aberta á vivencia de todas as diversidades corporais con ou 

sen coñecementos previos en danza. O obxectivo pasaba por propoñer un 

adestramento no que o corpo formase parte inseparable da nosa conciencia escénica. 

Unha aproximación ao movemento co que adquirir coñecemento e presenza física, 

tanto desde a práctica como dende a teoría, creando un espazo no que explorar o noso 

movemento persoal, as posibilidades físicas e as capacidades de expresión infinita de 

cada corpo.  

Neste taller abriuse un espazo ao reencontro co noso corpo, un corpo en constante 

cambio. Exploramos unha práctica que nos levou dende o movemento máis consciente 

ao máis instintivo. 

2.3 ¿No ves que estoy ardiendo? Taller de creación escénica con 

Alberto Velasco 

DATAS: 26 e 27 de xullo 

Duración: 10 horas en 2 sesións de 5 horas 

Lugar: Ribadavia (Ourense) 

Asistentes: 10 

Alberto Velasco como creador quere construír un espazo seguro onde os 

participantes poidan ir xogar, un lugar no que se respecten estas regras básicas: a 

conciencia da beleza, o non-xuízo, a ruptura do tempo e o gozo. A partir destes 

ingredientes, as sesións danse cos materiais e propostas que os participantes traen. 

Sempre dunha maneira fácil, cómoda, aberta, individual e tamén colectiva. Trátase 

dun espazo de encontro e posta en común das ferramentas que axudan a conectar co 

“eu creador” e coa escena. No taller púxose sobre a mesa o estudo de distintas 

dinámicas como a escrita automática, a percepción corporal e a procura activa da 

poética que activen os dispositivos creadores sen xuízo e abríndose ao cansazo como 

resorte creativo. 

2.4 Taller de protocolos de consentimento desde el rol de 

coordinación de intimidade. Con Andrea Isasi 

DATAS: 30 de setembro 

Duración: 5 horas 

Lugar: Santiago de Compostela 

Asistentes: 10 

 

Hoxe por hoxe converteuse nunha necesidade fundamental introducir nas escolas 

de ensinanzas artísticas a conciencia e as ferramentas de autocoidado individual e 

grupo que nos brindan os procesos de protocolos de consentimento. A súa integración, 

tanto nas aulas coma nos ámbitos profesionais para actores, actrices e intérpretes, 

ofrece unha ferramenta que coida a toda a comunidade.  

Os protocolos de consentimento no ámbito artístico, xunto co papel da coordinación 

de intimidade, xurdiron en EEUU e Canadá hai oito anos, en Inglaterra hai cinco e en 

España hai ano e medio. Naceron do movemento #metoo, pola necesidade de coidar 

a integridade física e emocional do equipo artístico: dirección, actores e actrices, tanto 

no cine, como a televisión e o teatro no ámbito profesional e educativo, e de previr os 

malos tratos. Actualmente as plataformas máis importantes do noso país como Netflix, 

Amazon ou Movistar demandan este papel nas súas producións. 

Este obradoiro dará continuidade ao traballo desenvolvido no seo da nosa Comisión, 

que entre outras cuestións estivo implicada nos últimos anos en iniciativas tan 

salientables como a posta en marcha por parte de Escena Galega do 'Protocolo de 

prevención e actuación en casos de acoso sexual, baseado en sexo e xénero nas artes 

escénicas e na música', asinado por nove asociacións do sector. 

2.5 Impro para actrices y actores con Antón Coucheiro 

DATAS: 28 e 29 de setembro 

Duración: 18 horas en 6 sesións de 3 horas 

Lugar: Santiago de Compostela 

Asistentes: 7 

Impro é teatro, outra forma de facer teatro. Unha disciplina artística na que se 

crean escenas ao instante, sen texto escrito nin ensaios previos. Estas historias 

improvisadas poden ser cómicas ou dramáticas, pero o obxectivo é facelas 

emocionantes e memorables. Para iso, é necesario coñecer a técnica. Este curso é 

unha oportunidade para actores e actrices que queiran practicar a improvisación, 

adestrar a súa espontaneidade e aumentar a súa presenza escénica. Antón Coucheiro 

é actor, director produtor de teatro e guionista, pero, sobre todo, improvisador e 

clown. Formouse en interpretación no Espacio Abierto de Santiago de Compostela, en 

teatro non verbal na HAMU de Praga, e en circo no Fundiçâo Progresso de Río de 

Janeiro. Tamén ten un #Máster en Guión pola Lana URJC de Madrid, un Diplomado en 

Improvisación Teatral pola Universidade Bosque de Bogotá e un Máster en Dirección 

de Teatro pola ESMAE de Porto. Recibiu formación en clown e improvisación cos 

mellores profesores a nivel internacional. 

2.6 Talleres suspendidos 

Lamentablemente dous  dos talleres previstos para o último trimestre do ano foron 

cancelados pola falta de demanda:  

 Profesión, industria e benestar persoal: Encontrar o equilibrio. Con Carmen 

Acevedo (On the Stage psicología) https://aaag.gal/actividades/62/taller-

tecnicas-psicologicas-carmen-acevedo , taller online con 4 sesións de 2 

horas programadas para os xoves entre o 5 e o 26 de setembro 

 Taller de voz con Núria Inglada Cardona, profesora de voz do Centre 

Artistique International Roy Hart Theatre. 18 horas de formación os días  18, 

19 e 20 de outubro en Vigo https://aaag.gal/actividades/64/obradoiro-voz-

nuria-inglada-cardona  

2.7 Avaliación das actividades 

Continuamos coa enquisa de avaliación das actividades formativas, posta en 

marcha no ano 2016, remitida ao alumnado unha vez finalizado o curso. Trátase 

dunha serie de 20 preguntas sobre distintos aspectos da actividade, como a claridade 

da convocatoria ou a idoneidade dos medios ou do lugar. Respóndese de forma 

totalmente anónima.  

 No caso do obradoiro con Pablo Messiez tivemos 21 respostas de 28 

participantes, cunha valoración media global da actividade de 9,57 sobre 10, e 

unha valoración do profesor de 9,81 sobre 10.  

 No caso do obradoiro con Andrea Quintana tivemos 9 respostas de 11 

participantes, cunha valoración media global da actividade de 9,22 sobre 10, e 

unha valoración do profesorado de 9,56 sobre 10.  

 No caso do obradoiro con Alberto Velasco tivemos 9 respostas de 11 

participantes, cunha valoración media global da actividade de 9,56 sobre 10, e 

unha valoración do profesor de 9,44 sobre 10.  

 No caso do obradoiro con Andrea Isasi tivemos 6 respostas sobre 10 

participantes, cunha valoración media global da actividade de 9,33 sobre 10, e 

unha valoración do profesor de 9,83 sobre 10.  

 No caso do obradoiro con Antón Coucheiro tivemos 3 respostas de 7 

participantes, cunha valoración media global da actividade de 9 sobre 10, e 

unha valoración do profesor de 9,33 sobre 10. 

  

https://aaag.gal/actividades/62/taller-tecnicas-psicologicas-carmen-acevedo
https://aaag.gal/actividades/62/taller-tecnicas-psicologicas-carmen-acevedo
https://aaag.gal/actividades/64/obradoiro-voz-nuria-inglada-cardona
https://aaag.gal/actividades/64/obradoiro-voz-nuria-inglada-cardona

3. Actividade Político-sindical 

3.1  ConArte 

A Asociación, como entidade sindical, forma parte de ConArte (Confederación de 

Artistas y Trabajadores del Espectáculo) xunto á Unión de Actores y Actrices de la 

Región de Murcia (UARM), a Associació D’Actors i Actrius de les Illes Ballears (AAAPIB), 

Asociación de Profesionales de la Danza de Asturaias (APDA), Associació de 

Professionals de la Dansa de la Comunitat Valenciana (APDCV), a Asociación de 

profesionales de la Danza en la Comunicdad de Madrid( APDCM), o Sindicato Asturiano 

de Profesionales de las Artes Escénicas y Audiovisuales (SAPAE), Associació DÀctors u 

Directors Professionals de Catalunya (AADPC), Associació de Professionals de Dansa 

de Catalunya (APdC) e a Assocación D’Actrius i Actos professionals Valencians (AAPV). 

Dentro de Conarte, a AAAG participou das seguintes iniciativas.  

3.1.1 Congreso Conarte 

O 13 de novembro celebrouse en Madrid o congreso da Confederación ao que 

asistiu Xosé Barato, cos votos delegados dos representantes da AAAG no congreso, 

xunto a Alberto Blanco. 

Como primeiro punto da orde do día figuraba a ratificación da incorporación de 

dous novos sindicatos, aprobadas polo Consejo Confederal o 28 de maio, SMAC!, 

Sindicat de Músics Activistes de Catalunya e EAB, Euskal Aktoreen Batasuna. Ambas 

incorporacións foron aprobadas por unanimidade. Alex Casanovas, presidente saínte, 

destaca a importancia de contar cun sindicato de músicos na Confederación e do 

regreso do sindicato vasco, que abandonara Conarte en 2016. 

Como segundo punto figuraba as eleccións á nova Junta Ejecutiva de la 

Confederación tras a prórroga por un ano do mandato da actual Junta, acordado no 

Congreso do 2023 ante a falta de candidaturas presentadas ás eleccións convocadas 

nese momento, sendo a lista aprobada por unanimidade a seguinte: 

Cargos electos: 

● Presidencia: Rakel Ezpeleta (membro de EAB/AADPC) 

● Secretaría General: Guille Vidal-Ribas (membro de APdC) 

● Secretaría de Organización: Ángela Verdugo (membro de APDCV) 

● Secretaría de Acción Sindical: César Casares (membro de APDCM) 

● Secretaría de Finanzas: Pau Vercher (membro de AAPV) 

Vogalías: 

● Àlex Casanovas (membro de AAPDC) 

● Xosé Barato (membro de AAAG) 

● Jessica Alonso Crawford (membro de EAB) 

Suplentes: 

● Toni Villalonga (membro de AAAPIB) 

● Isabel Martí (membro de AAPV) 

● Albert Costa (membro de SMAC!) 

3.1.2 Web do Estatuto do Artista 

ConArte presentou o 14 de novembro o portal estatutodelartista.com, unha web 

dedicada a explicar que é o Estatuto do Artista, así como os principais dereitos laborais 

aprobados baixo o marco do Estatuto e os dereitos que fican pendentes de seren 

lexislados. 

A presentación celebrouse no Auditorio Jorge Semprún do Ministerio de Cultura e 

contou coa intervención de Álex Casanovas, membro da Xunta Executiva de ConArte. 

Tras as súas palabras, Jordi Martí Grau, secretario de Estado de Cultura, recoñeceu o 

relevante papel de ConArte para o desenvolvemento do Estatuto do Artista e asegurou 

que o Ministerio de Cultura mantén o seu total compromiso en seguir avanzando na 

aprobación das partes aínda pendentes recollidas en 2018 no Informe da Subcomisión 

para a elaboración do Estatuto do Artista. 

https://estatutodelartista.com/

Dende ConArte, expúxose a necesidade de crear esta web para facilitar o acceso 

aos conceptos básicos que integran o Estatuto do Artista dende unha linguaxe e unha 

estética accesibles que conviden tanto o público xeral como os profesionais do sector 

a saber máis sobre os seus dereitos laborais. 

Os contidos da web abordan as preguntas básicas sobre que é o Estatuto, por que 

é necesario e como se conseguiron estes avances. Ademais, o portal recolle os 

principais fitos históricos e, moi especialmente, os principais dereitos logrados até a 

data, así como aqueles que aínda están en proceso de negociación. 

3.1.3 Conflito polas actualizacións das táboas salariais 

As negociacións no seo da mesa paritaria do Convenio do Audiovisual para a 

actualización das táboas salariais foron un dos principais esforzos que desenvolveu 

ConArte ao longo do ano. As principais patronais do audiovisual adiaron inicialmente 

as negociacións e, posteriormente, bloquearon calquera tipo de acordo durante meses. 

Dende finais de xaneiro, os sindicatos propuxeron e buscaron acordos razoables para 

ambas partes. Non obstante, a patronal adiou as negociacións primeiro co obxectivo 

de aforrar medio ano de actualización salarial para despois condicionar a suba salarial 

correspondente ao IPC de 2023 (fixado oficialmente no 3,1%) ao compromiso de situar 

no futuro convenio sectorial unha suba máxima do 2%, independentemente do IPC 

que se rexistre cada ano. Dende os sindicatos, ofreceuse a posibilidade de marcar unha 

abano dun 1% mínimo e un máximo do 4%, mais a patronal rexeitou a proposta. 

Debido a estas circunstancias, as diferentes entidades que conformamos ConArte 

emitimos un comunicado o 17 de abril denunciando a situación. 

O seguinte paso que se deu dende os sindicatos foi recorrer ao SIMA (Servizo 

Interconfederal de Mediación e Arbitraxe) para iniciar un procedemento de conflito 

colectivo. Neste espazo de mediación celebrouse unha xuntanza o 13 de maio entre a 

parte sindical (UGT, CCOO, Conarte e a Unión de Actores e Actrices) coa patronal 

(PIAF, PROA, PROFILM, APCP, PATE e AECine). Inicialmente chegárase a un acordo 

para o ano 2024. Propúñase a subida para este exercicio do 3,1% e, a partir do ano 

seguinte, unha suba automática entre o 1 e o 3,85%. Non obstante, PATE e AECine 

decidiron tombar a proposta, malia o apoio do resto de entidades xa que son as 

maioritarias no sector. As asociacións sindicais emitimos un comunicado conxunto o 

propio 13 de maio.   

Ante a situación que se estaba a vivir no sector, que se situaba ás portas do 

conflito laboral e do bloqueo total das negociacións para a renovación do convenio, 

ConArte realizou unha sesión informativa para os corpos asociativos das diferentes 

entidades que a compoñen. Celebrouse de forma online o día 28 de maio e nela 

participaron, por parte da AAAG, Arantza Villar, así como o persoal da oficina.  

Finalmente, o 10 de xuño, chegouse a un acordo entre as partes. Despois de seis 

meses coas táboas salariais conxeladas, páctase a suba salarial para o 2024 dun 3,1%, 

ademais de garantir a actualización automática a comezos de cada ano das tarifas 

asumindo un abano limitado entre un mínimo dun 1% e máximo do 3,85%. Tamén se 

https://aaag.gal/novas/496/asociacions-patronais-audiovisual-tomban-actualizacion-salarial-2024


 

 

  Rúa das Salvadas, 2A, Parque Vista Alegre 15705 Santiago de CompostelaITel/fax: 981 59 38 29I info@aaag.es Iwww.aaag.gal 
27 

 

pactou a conxelación das dietas de manutención nos anos 2025 e 2026 e un 

incremento na remuneración pola cesión dos dereitos de propiedade intelectual 

exclusivo dos intérpretes, pasando dun 5% a un 6%.  

3.2 Apoio á dobraxe 

A Asociación de Actores e Actrices de Galicia (AAAG), como asociación sindical, 

amosou o seu apoio ás reivindicacións dos e das intérpretes da dobraxe, canalizadas 

a través da asociación de Artistas da Dobraxe (ADA).  

Esta entidade lanzou un comunicado o 29 de febreiro a través dunha rolda de 

prensa celebrada da sede de AISGE en Santiago. Neste comunicado, ADA sinalaba que 

as produtoras levaban 18 anos pagando por baixo do que implica la lei. O convenio de 

dobraxe é autonómico e está en vigor dende 2006 e inclúe ambos os dous idiomas 

(galego e castelán). Mentres que no ámbito da dobraxe galega se cobra de forma 

íntegra (pero co salario establecido en 2006), no ámbito castelán págase por baixo do 

establecido legalmente. Durante os últimos 18 anos non se realizaron actualizacións 

do IPC anual. O domingo 17 de marzo, os sindicatos CCOO, CIG, UGT e a  asociación 

ADA convocaron unha manifestación en Santiago, á que acudiu Arantza Villar, 

presidenta da AAAG, para amosar o noso apoio. 

 

 

 

 

 

 

 

 

3.1 ILP ‘Liberemos aGalega!’  

3.3 Iniciativa Lexislativa Popular “Liberemos aGalega” 

A AAAG forma parte da Plataforma Por unha CRTVG ao servizo do público, xunto 

a máis de corenta entidades, sindicados, asociacións e partidos que levan 

mobilizándose nos últimos anos co obxectivo de denunciar a situación que atravesa a 

Televisión de Galicia. Esta plataforma, ademais de convocar diferentes manifestacións, 

impulsou unha iniciativa lexislativa popular (ILP) que, baixo o nome Liberemos 

aGalega!, ten como obxectivo mudar a actual situación dos medios públicos.  

O 11 de xullo, a Plataforma presentou ante os medios a intención colectiva de 

impulsar unha iniciativa lexislativa popular. Na rolda de prensa, que se celebrou na 

libraría de Couceiro de Santiago de Compostela, actuou como voceira a xornalista 

Tareixa Navaza. Na páxina web da AAAG fixémonos eco deste anuncio. 

Xusto dous meses despois, o 11 de setembro, as entidades implicadas rexistraron 

a iniciativa lexislativa popular no Parlamento nun acto aberto aos medios. Por parte 

da Asociación de Actores e Actrices de Galicia, acudiu Luma Gómez, vogal da Xunta 

Directiva. O rexistro recollémolo na nosa páxina web, nesta noticia.  

A partir dese momento, a Asociación fíxose cargo dun total de 19 pregos de 

recollida de sinaturas. Varios destes pregos foron repartidos entre diferentes membros 

da AAAG, que desinteresadamente se responsabilizaron de recoller sinaturas: Arantza 

Villar, Xosé M. Esperante, Cris Iglesias, Mónica García, María Francelina, Isabel Risco, 

https://aaag.gal/novas/501/iniciativa-lexislativa-popular-medios-publicos-crtvg
https://aaag.gal/novas/505/aaag-ilg-crtvg-liberemos-a-galega

Alberto Rolán e Camila Bosa. No mes de decembro, superáronse o número de sinaturas 

necesarias para a tramitación da ILP: 10.000. A AAAG colleitou preto de 450 antes de 

fin de ano. 

3.4 Reacción á nova lei de medios audiovisuais 

En paralelo á ILP, a Asociación implicouse na oposición ao anteproxecto da nova 

lei de medios que a Xunta de Galicia aprobou no seu Consello no mes de agosto. A 

AAAG emitiu un comunicado o 7 dese mes para apoiar as mobilizacións do Comité 

Intercentros da CRTVG.  A AAAG amosou así o seu apoio ao Comité Intercentros e 

sumouse á indignación que suscitou o amentado anteproxecto, tanto polo seu lesivo 

contido como polo proceder da Xunta de Alfonso Rueda. A AAAG considerou que o 

anteproxecto de lei de servizos dos medios públicos de comunicación audiovisual de 

Galicia para a sociedade dixital non conduce a ningunha outra parte que non sexa a 

disolución completa da verdadeira natureza dun medio público. 

Unhas semanas despois, o 21 de 

agosto, as asociacións profesionais do 

sector que forman parte da chamada Mesa 

do Audiovisual Galego lanzaron un 

comunicado conxunto titulado ‘O futuro 

dos nosos medios públicos’. A AAAG, a 

Academia Galega do Audiovisual, a AGAPI, 

CREA, AGAG, o Clúster do Audiovisual e 

Proxecta manifestaron de forma conxunta 

a súa preocupación ante o anteproxecto e 

a ausencia dun período de consultas previo 

durante o cal se contactase con algunha 

das asociacións.  

Neste comunicado xulgouse o 

anteproxecto da Xunta un paso atrás na independencia e función social dos medios 

públicos. O comunicado publicouse na nosa web. 

3.5 FIGA 

A comezos do mes de novembro, a Academia Galega do Audiovisual celebrou o 

Foro da Industria Galega do Audiovisual (FIGA), que nesta segunda edición puxo o 

fogo na intersección entre a diversidade lingüística e o medio audiovisual. Neste 

contexto, reuniuse o 7 de novembro a Mesa do Audiovisual Galego. Por parte da 

Asociación de Actores e Actrices de Galicia (AAAG) asistiu o noso secretario, Xosé 

Barato. Como resultado desta xuntanza, na que se abordou a situación do idioma e 

tamén o proceso de aprobación da lei de medios, emitiuse un comunicado. Nel quíxose 

poñer en valor que o audiovisual é unha ferramenta fundamental para a difusión do 

idioma entre a sociedade, pola súa capacidade de chegar a públicos amplos e diversos 

en todo tipo de contextos e a través de multitude de formatos.  

https://aaag.gal/novas/498/acordo-actualizacion-salarial-audiovisual-2024
https://aaag.gal/novas/498/acordo-actualizacion-salarial-audiovisual-2024
https://aaag.gal/novas/503/comunicado-lei-medios-publicos-crtvg
https://aaag.gal/novas/504/futuro-medios-publicos-crtvg-mesa-audiovisual
https://aaag.gal/novas/510/mesa-audiovisual-lingua-galega-2024

Neste sentido, na Mesa do Audiovisual Galego consideramos imprescindible que, 

desde todos os ámbitos da industria audiovisual, tomemos conciencia do importante 

papel que podemos xogar para garantir un mellor futuro para o noso idioma, e 

adquiramos así o maior nivel de compromiso para o incremento da creación, 

produción, distribución e exhibición de contidos audiovisuais en lingua galega. 

Ao respecto do idioma, insistiuse nese comunicado nos datos estatísticos. Nos 

estudos do IGE e o INE resulta preocupante o retroceso de falantes en galego entre a 

poboación infantil e na mocidade (só un 7%). Cremos que é indispensable que, dende 

as diferentes administracións, se actúe ante esta situación e se fomente a produción 

televisiva e cinematográfica en galego, dirixida especificamente a estes grupos de 

idade. 

En relación ao Anteproxecto de Lei de Servizos dos Medios Públicos de 

Comunicación Audiovisual de Galicia para a Sociedade Dixital, instouse nese 

comunicado s Xunta de Galicia a prestar especial atención ao cumprimento da misión 

que, ao respecto da lingua, ten encomendada a CRTVG e que reflicten os seus 

estatutos. Así mesmo, chamouse a atención sobre o papel que debe asumir RTVE para 

garantir a presenza do galego en todas as súas canles. 

Animouse tamén a que desde as diferentes administracións públicas se 

intensifiquen as medidas para a difusión de contidos educativos en lingua galega e á 

alfabetización dixital no noso idioma. 

3.6 Encontro informativo da Seguridade Social 

O martes 6 de febreiro, a AAAG organizou na sede da SGAE unha charla 

informativa ao respecto de diferentes aspectos que inflúen na vida laboral e nas 

prestacións de actores e actrices, así como de directores e directoras de escena. 

Principalmente, abordáronse a compatibilidade de xubilación co traballo artístico e a 

posibilidade de cotización en períodos de inactividade. A explicación correu a cargo de 

Jesús Couceiro, xefe da Área de Inscrición e Afiliación da oficina da Seguridade Social 

en Santiago. Presentou e moderou o encontro Toni Salgado, vogal da Xunta Directiva. 

Participaron uns 25 profesionais do sector.   

3.7 Queremos Galego 

A Asociación de Actores e Actrices de Galicia (AAAG) forma parte da plataforma 

Queremos Galego dende a súa orixe en 2009. A Asociación secundou a convocatoria 

da manifestación do 17 de maio, Día das Letras Galegas. En outono, tras a publicación 

dos datos do uso da lingua que constataron que por vez primeira o castelán era a 

lingua preponderante en Galicia, Queremos Galego convocou unha nova 

manifestación.  

A AAAG secundou esta nova convocatoria, difundiuna entre os seus asociados e 

asociadas e acudiu á mesma, con Arantza Villar como representante.  

A manifestación transcorreu baixo o lema Mudemos de rumbo, o galego ten futuro. 

Queremos galego quixo subliñar nesta convocatoria que nos atopabamos nunha 

situación de emerxencia idiomática. Con esta mobilización apostouse tamén pola 

seguinte esixencia: A Lei de uso do galego polas entidades locais, a Lei Paz Andrade, 

a Declaración Universal dos Dereitos Lingüísticos, a Carta Europea das linguas e o 

PXNLG como grande acordo nacional pola lingua, débense reactivar como punto de 

partida dunha nova política a favor do noso idioma e da súa normalización.     

3.8 Revisión do convenio de Teatro 

No mes de xullo, a Xunta Directiva convocou un conxunto de socios e socias a 

forma de comisión para analizar a proposta de renovación do convenio de actores e 

actrices de teatro enviada por Escena Galega. Ao longo de tres sesións, realizouse 

unha comparativa entre o texto remitido pola patronal e o convenio vixente. Arantza 

Villar, Eva Fórneas, Xosé Barato e Xosé Manuel Esperante, integrantes da directiva, 

participaron e conduciron as sesións. Nelas optouse por reunir a membros de directivas 

anteriores que traballaron dun xeito ou doutro en negociacións do convenio. Tamén se 

pediu a colaboración de actores e actrices que traballan para diferentes compañías. 

Deste xeito, participaron nestas xuntanzas socios/as como Xavier Estévez, Mabel 

Rivera, Mónica García, Vicente Mohedano, Xurxo Cortázar, Atenea García ou Camila 

Bossa. Destas reunións, extraéronse diferentes dúbidas que transmitirlle a Escena 

Galega en futuros encontros bilaterais. 

3.9 Carta ás produtoras do audiovisual. 

Ao longo do verán chegaron tanto á oficina da AAAG como aos membros da 

Directiva avisos e queixas de diferentes asociados e asociadas ao respecto de ofertas 

laborais que estaban a recibir de varias produtoras para realizar episodios para a 

plataforma de aGalega.gal. As amentadas ofertas implicaban diferentes vulneracións 

do Convenio do Audiovisual en vigor, principalmente remuneracións por baixo das 

tarifas vixentes e contratacións de medias xornadas.  

Ante esta situación, a Xunta Directiva procedeu a enviarlles a tres produtoras unha 

carta para indicarlles que as ofertas que estaban a realizar estaban fóra da legalidade, 

a obrigatoriedade de cumprir co convenio e a forza vinculante que se lles recoñece aos 

convenios na propia Constitución. Na misiva, enviada a través de correo electrónico, 

indicábase que o produto que estaban a realizar ía ser emitido por un ente público e 

que non se pode rebaixar as condicións laborais en ningún caso, menos para 

corporacións de ámbito público.  

4. Colaboracións con outras entidades 

4.1 Cesión fondos ao Concello da Coruña 

En 2024 materializouse a cesión á Casa Museo Casares Quiroga de varios obxectos 

por parte da AAAG para a súa exhibición na Sala María Casares do citado centro 

museístico situado na coruñesa rúa Panaderas. Os obxectos doados son os seguintes: 

- Folleto do roteiro María Casares. As súas orixes na Coruña, 2018. Deseño de 

Manuel Silva sobre ilustración de Xúlia Vicente  

- Folleto do roteiro María Casares. As súas orixes na Coruña, 2019. Deseño de 

Manuel Silva sobre ilustración de David Rubín.  

- Chapas María Casares. Deseño sobre ilustración e Suso Montero, 2011.  

- Trofeo dos Premios María Casares dende 2019 á actualidade. Deseño: Paula 

Pereira (Cavalinho do Demo).  

4.2 Apoio ao sector Cultural do Concello da Coruña 

O sector cultural na Coruña uniuse para denunciar a deriva na xestión cultural do 

Concello da Coruña. Un total de 17 entidades, asociacións e colectivos, entre os que 

se atopaba a AAAG, uníronse a mediados de xullo para a lectura dun manifesto 

conxunto ás portas do Teatro Rosalía. En representación da AAAG acudiu Eva Fórneas 

Braña, vicepresidenta da asociación. 

No manifesto lembrábase que tras manter reunións cos tres grupos políticos con 

representación no pleno municipal, denunciábase publicamente a necesidade urxente 

de que se pagasen as débedas co sector que se arrastraban dende 2023 sen que esa 

liquidación repercutise nos orzamentos en 2024. Ademais, o sector cultural da Coruña 

sinalou tamén no seu manifesto que resultaba urxente adoptar medidas estruturais e 

económicas para contratar persoal especializado na xestión cultural e mudar desa 

maneira as dinámicas e procedementos actuais que, en múltiples aspectos, xeraran 

unha perda moi significativa para os coruñeses e coruñesas no acceso a cultura e a os 

seus dereitos como cidadáns.  

O manifesto tamén denunciaba unha preocupante deriva cara á cultura de grandes 

eventos, deixando de lado a cultura de proximidade, perdendo a fortaleza da Coruña 

como cidade creadora e de vangardas, cidade referente a nivel estatal e internacional, 

que ten nos seus creadores e nas súas creadoras un gran valor. Isto fai que se vaian 

perdendo proxectos que acercan a cidadanía á cultura de base e ao tecido profesional.  

O comunicado conxunto tamén denunciaba a falta dunha dirección do IMCE 

(Instituto Municipal Coruña Espectáculos), principal xerador da contratación da cultural 

da cidade. Ademais, tamén se subliñaba no texto a preocupación pola proposta do 

concelleiro de Cultura e Turismo de eliminar no futuro o IMCE, un instrumento que o 

sector considera como válido, pero que precisa dunha fonda actualización.  

4.3 Xornada Convenio de teatro de Asturias 

O 3 de decembro, o Sindicato Asturiano de Profesionales de Escena y del 

Audiovisual (SAPEA) organizou unha xornada aberta de traballo para a creación dun 

convenio do teatro das artes escénicas no Principado de Asturias. Neste encontro 

participaron representantes de UGT, de ConArte e da AADCP. Por parte da AAAG, 

acudiu o noso compañeiro Xavier Estévez, quen se implicara de forma capital na 

redacción do convenio de teatro en Galicia, en vigor dende 2009.  

4.4 Simposio Internacional ‘As linguas no audiovisual’ 

Os días 8 e 9 de outubro celebrouse no auditorio da Facultade de Ciencias da 

Comunicación da USC o Simposio Internacional “LexCAV: as linguas minorizadas no 

audiovisual a dous anos da aprobación da Lei 13/2022”. 

Este Simposio Internacional valorou o impacto sobre o sector audiovisual da Lei 

13/2022, do 7 de xullo, Xeral de Comunicación Audiovisual, como transposición da 

lexislación europea.  

O Simposio configurouse como un espazo crítico de debate arredor dos marcos 

produtivos audiovisuais europeos con linguas cooficiais, da man daquelas figuras 

relevantes que, xa sexa desde o ámbito da lexislación, a produción, a distribución ou 

os estudos académicos, propoñen alternativas para a consecución dunha sociedade 

lingüisticamente diversa e dixitalmente inclusiva.  

As temáticas do Simposio abrangueron, entre outras, a exclusión mediática da 

produción audiovisual realizada en linguas cooficiais (VO), o seu potencial inclusivo 

como ferramenta de acceso (VD, VOS, audiodescrición…) a contidos audiovisuais en 

linguas estranxeiras, o impacto da normativa europea e da Lei 13/2022 na produción 

audiovisual independente, a cota feminina nos equipos técnicos e creativos, etc. 

https://estudosaudiovisuais.org/actividade/simposio-internacional-lexcav-as-linguas-minorizadas-no-audiovisual-a-dous-anos-da-aprobacion-da-lei-13-2022/
https://estudosaudiovisuais.org/actividade/simposio-internacional-lexcav-as-linguas-minorizadas-no-audiovisual-a-dous-anos-da-aprobacion-da-lei-13-2022/

O noso asociado Monti Castiñeiras participou por parte da AAAG na mesa redonda 

sobre 'Os axentes sociais e produtivos perante a Lei Audiovisual, xunto a Gaspar 

Broullón (Clúster), José Rodríguez Gómez (AGPTI), Ángel Mazano (AGAG), Uxía Caride 

( AGAPI), Marcos Maceira (A Mesa pola Normalización) e Álvaro Pérez Becerra 

(Academia Galega do Audiovisual.  

4.5 Reunión con Instituto da Lingua Galega (ILG) 

A comezos de xullo, constituíuse o Foro Social do Instituto da Lingua Galega (ILG), 

que ten como obxectivos debater as tendencias e cambios nas demandas sociais que 

resulten de interese para o desenvolvemento das actividades de investigación, difusión 

e transferencia do Instituto. Este órgano está formado por 12 membros de diferentes 

entidades e institucións, entre elas a Asociación de Actores e Actrices de Galicia 

(AAAG).  

Na sesión fundacional, o secretario da AAAG, Xosé Barato, acudiu como 

representante da nosa asociación. O encontro estivo presidido por Elisa Fernández Rei, 

directora do ILG e nel participaron voceiros de entidades como o Centro de Innovación 

Educativa e Dixital (CIEDIX), o Centro Singular  de Investigación en Tecnoloxías 

Intelixentes (CiTIUS), a Coordinadora de Traballadores/as de Normalización da Lingua, 

a Asociación de Galega de Editoras, o Colexio Profesional de Xornalistas de Galicia e o 

Concello de Santiago. Tamén se convidou a creadores e creadoras a título persoal, 

como a creadora de contidos Sara Seco Rial. 

4.6 Sesión intelixencia artificial 

O  luns 11 de novembro celebrouse 

de forma telemática a xornada 

formativa IA e as interpretación nas 

producións audiovisuais: Onde se sitúa 

a/o intérprete como persoa humana? O 

encontro estivo organizado de forma 

conxunta pola Associació d’Actors i 

Actrius, Directores i Directors 

Professionals de Catalunya e pola 

Asociación de Actores e Actrices de 

Galicia. 

O encontro estivo conducido por 

Carlota Planas Silva, avogada, 

especialista en dereito da propiedade 

intelectual, industrial, novas 

tecnoloxías e protección de datos en 

Sabatellini & Associats.  

4.7 Día do Teatro na ESAD 

A Escola Superior de Arte Dramática (ESAD) a través do docente Roi Vidal Ponte 

propuxo establecer unha colaboración entre ambas as dúas entidades para 

conmemorar o Día Mundial do Teatro. Acordouse neste primeiro ano unha colaboración 

que procurará facerse estable nos vindeiros cursos: promover unha porra cos XXVIII 

https://www.facebook.com/photo/?fbid=878475750987905&set=a.555981219904028&__cft__%5b0%5d=AZX1VWL7IsWVAYH4mQE71T4yAsnQ6hoNcST_4b80072GD_tQoIFWhio5c2-5G3BLmleULwDcW6mzqtZsK6C4P4Z7Ammv8whSNCdC3LYzADVj8JEg2rGvjBu-JlVq2Z1AIxAidwJs1SJBda5ttRffSTUaVksl_f7A8rVhHKk2cUnllAttEBcIuO_YdHnyj4BTa4s&__tn__=EH-R

Premios de Teatro María Casares. A porra abriuse á comunidade educativa do centro, 

de maneira que a persoa que máis premiados/as acertase, gañaría a matrícula gratuíta 

para un dos cursos que a AAAG organiza. Nesta primeira edición, o gañador foi un 

docente, polo que se decidiu reformularse para vindeiras edicións o funcionamento da 

porra, de xeito que a persoa premiadas fose sempre o alumno ou alumna con mellor 

resultado.    

4.8 Mulleres no Foco 

A AAAG participou un ano máis en Mulleres no Foco, iniciativa conxunta da 

Asociación de Mujeres Cineastas y de Medios Audiovisuais (CIMA) e a Deputación de 

Pontevedra. Nesta edición, a representante da AAAG que formou parte do xurado 

xunto a membros doutras asociacións profesionais foi Eva Fórneas, vicepresidenta da 

AAAG.  

Nesta edición do certame 14 mulleres foron as propostas para acadar o galardón: 

Jaione Camborda, Lucía Estévez, Xisela Franco, Natividad Juncal, Andrea Vázquez, 

Teresa Fernández-Valdés, Uxía Caride, Lidia Fraga, Inés Colmero, Beatriz Legerén, 

Mayka Braña, María Elva Martínez, María Roja Rodríguez e Carmen Méndez. As 

gañadoras finalmente foron Lidia Fraga, Nati Juncal e Jaione Camborda. Os seus nomes 

uníronse así a unha lista de premiadas que inclúe a Mariana Carballal, María Vázquez 

e Beli Martínez (2023); Chelo Loureiro, Paula Cons e Lucía Catoira (2022), e Margarita 

Ledo, Noemí Chantada e Sonia Méndez (2021). 

A gala de entrega desta cuarta edición de Mulleres no Foco estivo conducida por 

tres asociadas da AAAG: Carmen Méndez, Ledicia Sola y Marta Doviro. 

4.9 Manifestación a favor de Palestina 

A AAAG asinou o 'Manifesto 

de apoio coa Palestina' e 

secundou a convocatoria de 

Manifestación Nacional que se 

celebrou o domingo 6 de outubro 

na Alameda de Santiago. A 

manifestación convocouse ao 

facerse un ano da agresión a 

Gaza, mentres que o manifesto 

en solidariedade con Palestina 

incluía, entre outras, as 

seguintes reivindicacións:  

- A denuncia e o 

rexeitamento ás accións militares 

do Estado sionista de Israel tanto 

na Faixa de Gaza como no resto 

de territorios palestinos o que 

supón unha grave violación do 

dereito internacional. 

- A detención inmediata das agresións e a total retirada das tropas de ocupación 

e das colonias ilegais na Palestina. 

- O respecto pleno ao dereito de soberanía da Palestina dos pobos da rexión. 

4.10 Reunión con EAB 

O 21 de febreiro mantívose unha xuntanza entre as directivas da Asociación de 

Actores e Actrices de Galicia (AAAG) e a EAB (Euskal Aktoreen Batasuna / Unión de 

Actores Vascos). Por parte da nosa asociación, participaron a presidenta, Arantza 

Villar; o secretario, Xosé Barato, e Toni Salgado, vogal. Os tres intercambiaron 

impresións cos seus homólogos Rakel Expeleta, Patxi Pérez Giráldez e Nazaret Froufe. 

No encontro abordáronse a posibilidade de establecer colaboracións e a incorporación 

do sindicato vasco en ConArte, o cal significou pouco despois o regreso da EAB á 

confederación estatal. Ademais, estableceuse unha primeira colaboración: a inclusión 

dunha texto no Boletín dixital da EAB por parte da AAAG ao redor do Protocolo fronte 

o acoso sexual e por cuestións de xénero das artes escénicas, que se publicou 

finalmente no número de primavera de 2024. 

4.11 O Coro da AAAG 

En 2024 o Coro da AAAG continuou cos seus ensaios semanais no Centro 

Sociocultural de Pontepedriña de Santiago, baixo a dirección do noso asociado Mon 

Orencio. O ciclo de ensaios mantívose entre os meses de outubro a xuño, con sesións 

dunha hora e media. O prezo por persoa foi de 20 euros.  

https://www.instagram.com/p/C56lealrb1o/?utm_source=ig_web_copy_link&igsh=MzRlODBiNWFlZA%3D%3D

5. Comunicación 

5.1 A páxina web 

A páxina web da AAAG funciona como a principal liña de comunicación co exterior 

da actividade desenvolvida pola Asociación ao longo do ano. As notas de prensa e 

comunicados que a AAAG envía aos medios contan cunha segunda liña de difusión a 

través do portal.  

 

 

Como vemos na gráfica, a web rexistrou máis de 110.000 visitantes únicos, fronte 

aos 66.000 do ano anterior. O momento de maior movemento na páxina web coincidiu 

co verán con dous feitos concretos: o falecemento de Xabier Deive en xullo e o 

comunicado da AAAG en contra da reforma da lei de medios proposta pola Xunta 

lanzado en agosto. Este ano variou considerablemente o tráfico con respecto a cursos 

anteriores, xa que o habitual é que en verán as visitas a www.aaag.gal (coincidindo 

co peche da oficina en agosto) rexistren unha gran paralización. Non obstante, no 

2024 acadáronse os maiores picos de actividade de todo o ano.  

Ademais as estatísticas da web revelan que o portal sirve de repositorio das tarifas 

dos convenio de actores e actrices do audiovisual e de teatro e do propio convenio de 

teatro, cuxos datos de consulta ao longo do ano vemos na seguinte imaxe: 

En concreto, as tarifas de teatro foron o máis descargado (1047), seguidas polo 

propio convenio (852) e as tarifas do audiovisual (552).  

5.2 Redes sociais 

A AAAG conta con perfís en tres redes sociais: Facebook, Instagram e Twitter. A 

AAAG centra a súa presenza principalmente no seu perfil de Facebook, ao contar con 

9246 seguidores. O funcionamento nesta páxina definiuse principalmente pola 

publicación de todas as noticias da web co obxectivo de darlles o maior alcance, a 

compartición de publicacións doutras entidades do sector e as galerías de imaxes dos 

Premios María Casares. Pola súa banda, a actividade en X (antigo twitter) resulta de 

menor percorrido e concéntrase especialmente na campaña de comunicación dos 

Premios María Casares. O perfil do twitter conta con preto de 1.825 seguidores.  

No caso do Facebook, as melloras estatísticas recóllense na época da difusión dos 

premios María Casares, coa gala celebrada o 21 de marzo, acadando un pico de 

audiencia ao redor desa data que superou as 13.390 persoas no día da entrega. 

Ademais, tiveron impacto significativo outras publicacións dos premios, especialmente 

os álbums de fotografías e gañadores. Outro momento de maior impacto foron as 

noticias referentes ao falecemento de Xabier Deive en xullo de 2024. Ao longo de 

2024, incrementouse a comunidade en 423 seguidores e rexistráronse case 138.000 

procuras do perfil da AAAG. A continuación resúmense as principais estatísticas do 

perfil de Facebook ao longo de 2024.  

No seguinte gráfico, recollemos detalles demográficos da comunidade de 

seguidores en Facebook do perfil da Asociación. Cómpre salientar que o 52% son 

mulleres, sendo A Coruña a cidade onde se radica o maior número de seguidores: 

1242.  



 

 

  Rúa das Salvadas, 2A, Parque Vista Alegre 15705 Santiago de CompostelaITel/fax: 981 59 38 29I info@aaag.es Iwww.aaag.gal 
46 

 

 

 

Na seguinte táboa, podemos percorrer as doce publicacións con maior impacto nas 

redes sociais de Meta ao longo do ano 2024. A de maior percorrido, superando os 

34.700 usuarios, foi a noticia referente ao falecemento de Xabier Deive. Con 14.500 

usuarios alcanzados, atopamos unha publicación no Instagram para felicitar o socio 

Luís Zahera pola súa Medalla de Belas Artes. A terceira publicación con maior 

percorrido é a noticia na que se compartía a ligazón para seguir a gala, que se situou 

nos 12.400 usuarios alcanzado, cifra moi semellante á galería de gañadores e 

gañadoras dos XXVIII Premios de Teatro María Casares.   

A AAAG abriu un perfil en Instagram o 5 de xullo de 2023. A súa primeira 

publicación centrouse na campaña de ConArte de “Estannos a censurar”. Esa primeira 

publicación conseguiu 229 gústames e alcanzou 798 contas, das cales o 73,9% non 

eran seguidoras do perfil da AAAG. (Esta cifra explícase porque unhas 200 contas 

comezaron a seguir ese mesmo día á conta da AAAG ou xa comezaran a seguila antes 

do lanzamento da primeira publicación). Dende ese mes de xullo até o 31 de decembro 

de 2023, a AAAG publicou en Instagram 31 post e 2 stories. Nos seus primeiros cinco 

meses de vida, o Instagram da AAAG conseguiu 500 seguidores.  

No segundo ano de perfil do Instagram, publicáronse 161 post e 50 stories, o cal 

implicou unha audiencia de 50 000 usurarios acadados ao longo do período. A noticia 

do pasamento de Xabier Deive foi a publicación máis vista, superando os 15 000 

usuarios. A conta pasou de ter 545 seguidores a finais de 2023 a superar os 1200 en 

decembro de 2024.  

5.3 Comunicación interna 

A Asociación, á hora de dirixirse ao seu corpo asociativo, emprega principalmente 

dúas ferramentas: 

§ Boletín da AAAG: Trátase de envíos que se realizan cunha periodicidade 

variable, segundo a carga de información, pero que por norma se lle envía ao corpo 

asociativo de forma quincenal. Nestes boletíns, ademais de incluír a actividade da 

AAAG, tamén se inclúen informacións de interese dos sectores audiovisuais e 

escénicos, así como dos proxectos e iniciativas que conten coa implicación de membros 

da AAAG. Ao longo de 2024 enviáronse un total de 25 boletíns.  

§ Correos internos: Dende a Oficina da AAAG envíaselles ás preto de 330 persoas 

asociadas diferentes mails referentes ao funcionamento da Asociación, así como das 

actividades que se desenvolven. Neste sentido, referímonos a cuestións ordinarias 

como o paso das cotas ou as convocatorias de asembleas, mais tamén aos cursos de 

formación, informacións ao respecto dos diferentes temas de interese.   

 


